
				Cette page a été validée par deux contributeurs. 

Vous luy oſtez ſoubdainement la vie

Car ſon cueur eſt du voſtre le demy. 
¶ Que fera il ſe voyant ſeparè 

De ſa moytie ? Croyez quil ne peult viure, 

Sera chacun des cueurs delles deliure 

De leur ennuy le voyant eſgare ?
¶ Si voſtre mort leur apportoit ſecours 

Droict a la mort il vous fauldroit courir,

Mais vng amy loyal faire mourir 

Sans leur ſeruir ? Ceſt eſtrange diſcours. 
¶ Las quel amy eſt ce que vous laiſſez ?

Vous nen ſcauez au monde vng plus parfaict,

Et nul bien nont les deux en ce beau faict

Fors que leur mal par le voſtre oppreſſez.
Voyla comment les deux amours enſemble 

Me combattent, en grant confuſion,

Si m’y fault il mectre concluſion

Ie la diray bien que le cueur men tremble.

